[bookmark: _Hlk113716841][bookmark: _Hlk100214987][bookmark: _Hlk97214168]COFNODION O GYFARFOD CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  04.04.23

4.1  YMDDIHEURIADAU
Cyng. Sion Ifor Williams, Edward Williams, Edward Griffiths. 

4.2  PRESENNOL
[bookmark: _Hlk86833158][bookmark: _Hlk107154247][bookmark: _Hlk107935214][bookmark: _Hlk118283568]Cyng. Sian Edwards (Cadeirydd), Steffan Chambers (Is-Gadeirydd), John Ceri Evans, Denise Stone, Nia Rees, William Hooban, Evan Owen ar Cyng. Eryl Jones-Williams (Cyngor Gwynedd).   

‘Roedd 1 aelod o’r cyhoedd yn bresennol am ran o’r cyfarfod.

4.3  CYHOEDDIADAU Y CADEIRYDD
Cydymdeimlodd y Cadeirydd a theulu y diweddar Mr. Peter Davies a oedd yn gyn aelod o’r Cyngor yn dilyn ei farwolaeth yn ddiweddar.
Ar ran y Cyngor dymunodd y Cadeirydd wellhad buan i Mrs Kathleen Aikman.

4.4   COFNODION
Derbyniwyd cofnodion o gyfarfod Mawrth 7ed 2023 fel rhai cywir. 

4.5  MATERION YN CODI O’R COFNODION
Nid oedd dim materion yn codi o’r cofnodion.

4.6  DATGAN BUDDIANT
Datganodd y Cyng. Denise Stone fuddiant yng nghais cynllunio Tir ger Pentre Uchaf, Dyffryn Ardudwy ac fe arwyddwyd Dogfen Datgan Buddiant personnol ganddi.

4.7  MATERION CYNGOR GWYNEDD 
[bookmark: _Hlk103352078]Fe dderbyniwyd yr adroddiad canlynol gan y Cyng. Eryl Jones Williams –  Roedd y rhan fwyaf o'r cyfarfodydd ar Zoom neu Teams ar wahân i ddau a fynychais. Gan ei bod hi'n ddiwedd y flwyddyn ariannol cafwyd sawl cyfarfod gyda phenaethiaid adrannau. 
2il Mawrth Cyngor Llawn drwy'r dydd, 14eg Cyfarfod Neuadd y Pentref. 16eg Gwasanaethau Democrataidd.17eg Yr Heddlu yn cyfarfod Abermaw. 20fed cyfarfod gyda'rpennaeth tai,. 21ain drwy'r bore. Arolygwyr Archwilio Cymru ynghylch craffu ar ofal a thai. 21ain nos Mynediad De Eryri yn Y Bala. 22ain Cyfarfod y Trydydd Sector. 24ain Cyfarfod Rheilffordd Amwythig/Aberystwyth ynghylch gwybodaeth gan Lee Walters AS. 28ain Cadeirio Cyfarfod Harbwr Y Bermo. 30ain Cyfarfod gyda Phennaeth Gofal Oedolion. 31ain Cyfarfod Rheilffordd Arfordir y Cambrian.
Y Cyng. Denise Stone oedd cadeirydd cyfarfod neuadd y pentref yn absenoldeb swyddogion eraill. Amlygwyd yr angen i ddenu mwy o aelodau i'r pwyllgor gan fod yna ddau ddatblygiad mawr yn digwydd gan gynnwys uwchraddio caffi a ffrynt gwydr newydd. Un peth oedd yn fy mhryderu oedd nad oedd gwybodaeth ynglŷn â chyfrineiriau ar gyfer gwasanaethau ac ati wedi cael ei drosglwyddo i glerc y Cyngor Cymuned. Mae'n siŵr y bydd y Cyng. Denise Stone a'r Cyng Steffan Chambers yn adrodd yn fanwl. Cadarnhaodd y pwyllgor Gwasanaethau Democrataidd y byddai cyfarfodydd yn hybrid ar wahân i'r cyngor llawn, cynllunio, craffu fyddai aml-leoliadau. Bydd mwy o bwyslais ar ddiogelwch cynghorwyr a swyddogion a lles. Roedd cyfarfod da iawn gyda'r heddlu yn Y Bermo gyda'r ystadegau trosedd ar gyfer yr ardal yn isel. Nid yw PCSO yn gweithio ar Wyliau Banc oni bai bod y rotas yn rhan o'u shifftiau. Mae blaenoriaeth yn cael ei roi i rannu swyddogion o ardaloedd eraill pan fydd digwyddiadau prysur yn cael eu cynnal. Rhagwelwyd na fyddai swyddogion yn cael eu symud o'r ardal hon i gwmpasu'r Eisteddfod yn Llŷn yn yr haf. Roedd swyddogion yn canolbwyntio ar gwrdd amlygwyd y diffyg triniaeth leol ynglŷn â mân anafiadau gan yr heddlu a'r RNLI a dylid cyflwyno sylwadau ar lefel uwch i'r GIG. Mae cyfarfod o'r fath gyda'r heddlu a'r gwasanaethau brys yn fuddiol iawn.  Ystadegau digartrefedd yw'r uchaf erioed yng Ngwynedd gyda landlordiaid preifat yn newid i AirB&B ac yn rhoi hysbysiadau i 

denantiaid adael. Mae tua £6 miliwn yn cael ei wario ar lety. Cytunwyd i gymryd £3 miliwn o'r ail gartref 150%, llety gwyliau ac ati i dalu'r costau. Mae'r cynlluniau bron wedi'u cwblhau er mwyn bod un rhif ffôn penodol ar gyfer ymholiadau brys ynglyn a tai. Mae staff ychwanegol wedi cael eu cyflogi i ddelio gyda'r nifer fawr o ymholiadau. Roedd hi'n fore caled cael ei holi gan Archwilwyr Llywodraeth Cymru ynglŷn â gofalu am ofal a thai, ond yn gyffredinol roedd Gwynedd yn perfformio'n dda o'i gymharu â chynghorau eraill. Bydd yr adroddiad llawn allan yn ddiweddarach yn yr haf. Cynhwyswyd craffu ar addysg hefyd. Tynnwyd sylw at y gwaith mawr a wnaed gan Mantell Gwynedd a grwpiau gwirfoddol eraill gan fod y grŵp hyn yn helpu i leihau'r pwysau ar Wasanaethau Gwynedd. Pan fo prosiectau ar y cyd ag Ynys Môn, mae'n ymddangos bod yr holl waith wedi ei ganolbwyntio yng Ngogledd Gwynedd, a mynegodd sawl aelod yr angen i grwpiau gynorthwyo ym Meirionnydd a De Gwynedd hefyd. Mae'r rhan fwyaf o gymorth bellach yn cael ei roi dros y ffôn neu drwy wefannau dynodedig gyda sefydliadau sy'n galw ar aelodau o'r cyhoedd yn ôl i roi cymorth. Rwy'n cynrychioli Gwynedd yng nghyfarfod Rheilffordd Amwythig/Aberystwyth. Roedd dau lythyr, un gan Lee Walters, y Gweinidog Newid Hinsawdd a gan Drafnidiaeth Cymru. Bydd gan linell Rheilffordd Arfordir y Cambrian drenau newydd mae'n debyg yn 2024 a byddan nhw'n ddwy uned gerbydau gyda 133 o seddi ac un toiled. Mae hyn 10 sedd yn llai na'r cerbydau presennol. Dywedodd Lee Walters na fydd Network Rail yn caniatáu pedwar cerbyd oherwydd y llwyfannau a chroesfannau gwastad gerllaw. A ni dderbyniwyd awgrym y byddai bysus yn cael eu defnyddio i gymryd y gorlif yn ystod amseroedd prysur. Mae hyn i'w drafod ymhellach. Mae TrC wedi gwario £800 miliwn ar y trenau a cherbydau newydd ar gyfer Cymru ac ni ellir newid hyn. Bydd sylwadau'n cael eu cyflwyno i geisio datrys problemau sydd i ddod. Roeddwn i'n cadeirio pwyllgor Harbwr Bermo oherwydd bod y Cynghorydd Rob Triggs yn cael triniaeth feddygol. Mae yna lawer o aelodau newydd ac mae newid wedi bod yn llwyr yn yr Adran Forwrol ers mis Hydref diwethaf. Bydd manylion yr holl newidiadau newydd ar gael yn fuan. Bydd taliadau'n mynd i fyny i gynnwys chwyddiant o tua 10%. Cafodd arbedion eu gwneud y llynedd oherwydd newidiadau staffio, a'r gobaith yw y bydd Harbwr Y Bermo yn torri hyd yn oed yn y 12 mis nesaf. Bydd cyfyngiadau ychwanegol yn cael eu gosod er mwyn osgoi parcio anghyfreithlon. Mae llawer o ddigwyddiadau wedi eu trefnu a bydd ffordd yr harbwr ar gau ar gyfer nifer o weithgareddau. Bydd staff yr harbwr yn archwilio o amgylch y draphont wedi adroddiadau o beryglon i hwylio islaw'r bont. Mae cynlluniau wedi eu llunio ar gyfer adeilad newydd yn Nolfeurig, Dolgellau er mwyn gwella cyfleusterau, yn enwedig i'r rhai sydd â phroblemau iechyd meddwl ac ati. Unwaith eto fe wnaeth cyfarfod gyda phennaeth gwasanaethau oedolion dynnu sylw at brinder staff ym mhob agwedd o'r adran ofal. Mae prosiect gyda'r GIG ar gyfer gofal nyrsio ym Mhenrhos ger Pwllheli wedi cael ei gymeradwyo gan Lywodraeth Cymru ar gyfer Gwynedd a'r GIG i weithio gyda'i gilydd i ddarparu gofal nyrsio. Dyma fydd y prosiect cyntaf o'i fath yng Nghymru. Y prif eitemau ar fforwm Rheilffordd Arfordir y Cambrian, yr wyf yn ei gadeirio, oedd cau'r lein rhwng 2il o Fedi a Rhagfyr yr hydref hwn. Mae siarad i fynd ymlaen ynghylch trên/bysus amgen. Mae'n debyg y bydd gwennol o Harlech i Bwllheli, ond dim gwybodaeth ar hyn o bryd. Mae prosiect tebyg ar draphont Dyfi a gan fod yr ardal yn amseroedd gweithio SSSI wedi ei gwtogi, ac felly cau yr 2il o Fedi. Fe wnaeth ein AS Liz Saville Roberts dynnu sylw at yr angen i seddi digonol ar y trenau yn ystod yr Eisteddfod yn ardal Pwllheli. Hefyd mae'r strwythur metel ar gyfer y bont yn cael ei wneud yn Doncaster a bydd yn cael ei gludo ar y ffordd. Galwodd yr AS am ymgynghori yn ystod y cludo i Forfa Mawddach ar y ffordd er mwyn osgoi unrhyw oedi difrifol. Does dim penderfyniadau wedi eu gwneud i uwchraddio Gorsaf reilffordd Llanbedr. Mae oedi wedi bod cyn uwchraddio'r ffordd uwchben y rheilffordd yn ardal clogwyni'r Friog. Yn ystod cau y rheilffordd bydd gwelliannau yn cael eu gwneud yng ngorsafoedd Y Bermo a Dyffryn Ardudwy.  Mae'n hen bryd ail-wynebu'r maes parcio. Mae gwelliannau wedi bod i ymddygiad disgyblion ar y trenau wedi i gyn-heddwas gael ei benodi ac wedi ymweld ag ysgolion yn yr ardal. ‘Roedd wedi cael gwybod bod amserlen bws 39 yn newid ond bod hyn heb gael ei newid ar y  taflen amser ger y llochesi bws ag ei fod wedi cysylltu gyda Chyngor Gwynedd ynglyn a hyn a wedi cael gwybod eu bod wedi newid yr amser ar wefan y Cyngor ag y byddant yn rhoi yr amserlen newydd i fyny ger y llochesi bws yr wythnos hon. ‘Rydw i ar gael ar 01341 242 758 neu e.joneswilliams@btinternet.com neu Cynghorydd.eryljones-williams@gwynedd.llyw.cymru

4.8  CEISIADAU CYNLLUNIO 
Caniatâd Adeilad Rhestredig i osod gwydyr ailradd i’r holl ffenestri ac amnewid y drws ffrynt - Tŷ Capel Horeb, Dyffryn Ardudwy (NP5/58/LB93A)
[bookmark: _Hlk131598499]Cefnogi y cais hwn.

726...................................................Cadeirydd

Rhyddhau amod Rhif 4 (samplau o’r deunyddiau i’w defnyddio i adeiladu waliau allanol yr unedau carafanau) ynghlwm i Ganiatâd Cynllunio NP5/58/161G dyddiedig 25/06/2020 (deunydd/gorffeniad ychwanegol i’r hyn a gymeradwywyd yn flaenorol) - Parc Carafanau Rhinog, Ffordd Yr Orsaf, Dyffryn Ardudwy (NP5/58/161K)
Cefnogi y cais hwn.

[bookmark: _Hlk129963987]Adeiladu estyniad ochr dau lawr a ports ffrynt newydd - 9 Glanwerydd, Dyffryn Ardudwy (NP5/58/655)
Cefnogi y cais hwn.

[bookmark: _Hlk129964080]Tystysgrif Defnydd Cyfreithlon (Defnydd Presennol) ar gyfer lleoli carafán sefydlog ar gyfer defnydd preswyl ynghyd â sefydlu ardal cwrtil domestig) - Tan y Coed Lodge, Dyffryn Ardudwy (NP5/58/LU144L)
Cefnogi y cais hwn.

Adeiladu byngalo wedi’i addasu’n arbennig ynghyd ac annedd deulawr - Tir ger Pentre Uchaf, Dyffryn Ardudwy (NP5/58/646)
Gwrthwynebu y cais hwn oherwydd pryderon ynglyn ar effaith ar y preswylwyr sydd yna yn barod ag hefyd ddim digon o wybodaeth ar y cynlluniau. Bydd y datblygiad hwn yn lleihau y niferoedd o dai mae yr ymgeisydd wedi datgan maen’t yn mynd i godi ar y safle hwn ag hefyd fydd prinder o lefydd parcio ar y safle.

4.9  MATERION YN CODI  
A    Cynllun Cyllideb
[bookmark: _Hlk107154304]Adroddwyd bod £55.064.33 (yn cynnwys costau banc) wedi cael ei wario ers cychwyn y flwyddyn ariannol newydd, a bod hyn yn £10,797.37 o wariant yn llai na oedd wedi cael ei glustnodi yn y gyllideb am y flwyddyn. Rhannodd y Clerc gopïau o gynllun gyllideb y Cyngor am y flwyddyn 2023/24 i bob Aelod ac aethpwyd drwy’r cynllun hwn. Cytunwyd i fabwysiadu y cynllun hwn am y flwyddyn i ddod.

B  Grwp Gwella Dyffryn Ardudwy a Talybont
Adroddwyd y Cyng. Steffan Chambers bod ddim byd pellach i’w drafod ynglyn ar Grwp uchod ers cyfarfod diwethaf y Cyngor ond bod yr holiadur bellach wedi mynd yn fyw ers y 3ydd o’r mis hwn tan yr 17eg ag hefyd ei fod wedi rhoi posteri i fyny ar y tudalenau cymunedol. Cytunwyd bod angen rhoid poster ynghyd a rhai holiaduron mewn ffurf papur yn y siopau lleol. 

C   Neuadd Bentref
Cafwyd wybod bod cyfarfod o bwyllgor y neuadd wedi cael ei gynnal ar y 14eg o fis diwethaf a bod rhai o’r Cyngor wedi mynychu y cyfarfod hwn. ‘Roeddynt wedi cysylltu gyda Peiriannydd Strwythurol ond yn anffodus ‘roedd yn rhy brysur i ddod allan i weld wal y neuadd ag ‘roedd y Cyng. Denise Stone wedi cysylltu gyda’r cwmni insiwrans a cytunwyd ei bod yn cysylltu unwaith eto gyda hwy i ofyn iddynt anfon rhywun allan i weld y wal. Cytunodd y Cyng. Evan Owen i edrych arno. Cafwyd wybod bod 3 adeiladwr yn fodlon rhoi pris i wneud y gwaith arall sydd angen ei wneud ond ddim yn mynd i wneud hyn nes mae y wal wedi cael ei sortio. Cafwyd wybod bod yr extractor ffan ddim yn gallu cael ei osod yn y safle presennol ag felly fydd yn rhaid ail wampio y caffi. Cafwyd wybod bod y pwyllgor nesa yn cael ei gynnal ar yr 11eg o’r mis hwn a cytunodd y Cyng. Evan Owen gael golwg ar ffeil y cynlluniau. Hefyd cafwyd wybod bod y Cyng. Denise Stone wedi bod yn siarad a rhai o ddefnyddwyr y neuadd oherwydd bod angen mwy o aelodau ar y pwyllgor.

D   Datblygu Maes Parcio
[bookmark: _Hlk131601602]Nid oedd ddim byd pellach i’w drafod ynglyn ar mater uchod.

E    Archwilio’r lloches bws, mynwentydd a parciau chwarae
Adroddodd y Cyng. Sian Edwards ei bod heb gael amser i wneud yr archwiliad uchod a cytunodd bod hi ar Cyng. William Hooban yn ei wneud erbyn y cyfarfod nesa.

F    Parc Chwarae
Nid oedd ddim byd pellach i’w drafod ynglyn ar mater uchod.

G   Gwefan y Cyngor
Cytunwyd bod angen cael rhywun i edrych ar ol wefan y Cyngor ag hefyd i edrych ar ol y deunydd gwasanaeth hybrid sydd yn y neuadd ag adroddodd y Cyng. Steffan Chambers ei fod yn mynd i holi person lleol i weld a fyddai diddordeb ganddo i wneud y gwaith hwn.
 
H   Seddi Cyhoeddus
Adroddodd y Cyng. William Hooban ei fod wedi bod o amgylch mwy o’r seddi er cyfarfod diwethaf y Cyngor a cytunodd y Cadeirydd fynd o gwmpas y gweddill gyda ef.

I     HAL
Adroddodd y Clerc bod y mater hwn wedi cael ei roi ar yr agenda oherwydd bod gohebiaeth wedi ei dderbyn ganddynt yn datgan hwyrach bydd y pwll nofio yn gorfod cau yn y dyfodol agos oherwydd costau uchel trydan ag nwy ag yr oedd angen gwneud penderfyniad os oedd y Cyngor yn mynd i barhau i fod yn rhan o’r cynllun precept. Adroddodd y Clerc ymhellach ei bod wedi derbyn pedwar e-bost gan etholwyr o’r ardal yn datgan eu cefnogaeth i HAL ag eu bod yn barod i gario ymlaen talu ag ‘roedd wedi derbyn dau gais ar lafar yn datgan eu bod ddim yn barod i gario ymlaen talu. Ar ol trafod y mater hwn a cael gwybod beth oedd Cynghorau eraill yr ardal yn ei wneud cytunwyd i dal bob mis iddynt am y 6 mis cyntaf cyn belled a bod yr amodau canlynol mewn lle, sef y canlynol 1) Cael mwy o aelodau ar y Bwrdd a rhai hefo arbennigedd mewn meusydd penodol, 2) Bod cynllun busnes yn cael ei greu, 3) Bod y Cyngor yn cael adroddiad misol ynghyd a mantolen ariannol gan y Bwrdd a 4) Bod y Cyngor yn gallu penodi un Aelod i fynychu cyfarfodydd y Bwrdd.

J    Ethol Cynghorydd
Adroddodd y Clerc ei bod wedi cysylltu ar Adran Etholiadol Cyngor Gwynedd yn dilyn y cyfarfod diwethaf ag ei bod wedi derbyn rhybudd ganddynt ynglyn ar sedd wag oedd yn bodoli yn Ward Llanenddwyn ag ei bod wedi gosod rhain ar yr hysbysfyrddau a bydd y rhybudd hwn yn dod i ben ar y 7ed o’r mis hwn. Hefyd cafwyd wybod ei bod wedi derbyn llythyr o ymddiswyddiad gan Mrs Kathleen Aikman ag ei bod wedi cysylltu gyda’r Adran Etholiadol ynglyn a hyn ag ei bod wedi derbyn rhybudd yn hysbysebu sedd wag yn Ward Llanddwywe a bydd y rhybudd hwn yn dod i ben ar yr 21ain o’r mis hwn.

4.10  GOHEBIAETH                       
[bookmark: _Hlk130462303]A   Warden Bro Ardudwy 
[bookmark: _Hlk131095782]Wedi derbyn ateb gan Mr. Owain Pritchard ar ran yr uchod ynglyn a ceir staff yr Ysgol Gynradd yn parcio tu nol i neuadd yr eglwys ag yn datgan bod Sue Jones warden arall Bro Ardudwy yn mynd i codi'r matter yma yn cyfarfod nesaf y Cyngor Ardal Weinidogaeth wythnos nesaf a byddant yn nol mewn cyswllt ar ol i’r ymddiredolwyr ddod i benderfyniad. Cafwyd wybod bod y mater hwn wedi cael ei sortio a bydd y clwb brecwast yn cychwyn yn yr ysgol yn mis Medi.

B   Cyngor Gwynedd – Adran Addysg
Wedi derbyn ateb gan Rhisiart Ap Gwern ar ran yr uchod ynglyn a ceir staff yr Ysgol Gynradd yn parcio tu nol i neuadd yr eglwys ag yn datgan eu bod yn ymwybodol o ddymuniad yr ysgol i agor clwb brecwast ac yn ymwybodol fod sicrhau mynediad diogel yn her heb fuddsoddiad sylweddol. Yr ateb syml ydi fod staff yn cael yr hawl i barcio ger neuadd yr eglwys gan y byddai hyn yn negyddu’r angen am waith sylweddol i greu llwybr diogel o amgylch yr iard. Os y bydd modd sicrhau’r defnydd o faes parcio neuadd yr eglwys fe fyddai modd cynnal trafodaeth efo’r adran parthed sicrhau mynediad hwylus o’r maes parcio i iard yr ysgol.

4.11  ADRODDIAD Y TRYSORYDD
Adroddodd y Trysorydd bod £47,507.40 yn y cyfrif rhedegol a £4,583.12 yn y cyfrif wrth gefn.

Anfonebau angen eu talu ers y cyfarfod diwethaf
Mrs Annwen Hughes   - £246.40 (cyflog) + £ 101.40 costau = £347.80 
Cyllid a Thollad             - £168.00 –   treth ar gyflog y Clerc
E. W. Owen & Co         -  £216.00	 -   cwblhau ag anfon PAYE y Clerc ar lein 
Un Llais Cymru             -  £334.00  –  tal aelodaeth

Derbyniadau ers y cyfarfod diwethaf
Pritchard & Griffiths - £856.00 – claddu y diweddar Mrs Hilary Gwendoline Hiatt

Anfonebau wedi eu talu ers y cyfarfod diwethaf
Catrin Soraya Williams – £182.80 – gwasanaeth cyfieithu

[bookmark: _Hlk99300271]Rhannodd y Trysorydd gopïau o gyfrifion y Cyngor yn diweddu 31ain o Fawrth 2023 i bob Aelod. Fe aethpwyd drwy’r cyfrifon yn ofalus ag fe gymeradwyddwyd y cyfrifon yn unfrydol gan yr Aelodau. Cytunwyd gan pawb bod y llyfr cyfrifon yn cael ei arwyddo gan y Cadeirydd a’r Clerc.

4.12  UNRHYW FATER ARALL
Nid oedd gan neb unrhyw fater arall angen ei drafod.

